


 

Stajirovka maqsadi: 

 

Germaniya parlamentida qonun ijodkorligi va transchegaraviy to’lovga qobiliyatsizlikni 

kollizion tartibga solish masalalarini Germaniya va O‘zbekiston tajribasi asosida o‘rganish. 

 

Vazifalar 

  

    Transchegaraviy to‘lovga qobiliyatsizlik masalalarining huquqiy asoslarini O‘zbekiston va 

Germaniya, jumladan Yevropa Ittifoqi huquq tizimi doirasida tadqiq qilish. 

 

Mavzu yuzasidan mavjud doktrinal qarashlarni o‘rganish, Germaniya va boshqa xorijiy ilmiy 

manbalardan zarur ma’lumotlarni tahlil qilish. 

 

Germaniya va Yevropa Ittifoqining transchegaraviy to‘lovga qobiliyatsizlikni tartibga 

solishdagi tajribasi va kollizion qoidalarini tavsiflash bo‘yicha ilmiy yondashuvlarni o‘rganish.  

 

Transchegaraviy to‘lovga qobiliyatsizlikka oid xorijiy professorlar ilmiy adabiyotlarini, fikr 

va tavsiyalarini tahlil qilish, ilmiy fond va kutubxonalardan foydalanish asosida zarur 

ma’lumotlarni o‘rganish. 

 

To‘lovga qobiliyatsizlik jarayonlarida yurisdiksiya, lex concursus, lex fori singari kollizion 

qoidalarini o‘rganish va milliy huquq tizimi hamda amaliyotga joriy etish istiqbollarini tahlil 

qilish. 

 

Transchegaraviy to‘lovga qobiliyatsizlik masalalarida anglo-sakson va romano-german huquq 

tizimlaridagi asosiy yondashuvlarni qiyosiy tahlil qilish. 

 

Transchegaraviy to’lovga qobiliyatsizlik ishlarida qarorlarni tan olish va ijro etish 

mexanizmlarini o‘rganish hamda risklarni baholash asoslarini tadqiq etish.  

 

Germaniya amaliyotidan kelib chiqib, kollizion normalarni uyg‘unlashtirish, kreditorlar 

manfaatlarini himoya qilish, qarorlarning o‘zaro tan olinishi va ijro etilishi mexanizmlarini 

o‘rganish. 

 

Transchegaraviy to‘lovga qobiliyatsizlik bo‘yicha xorijiy mamlakatlar tajribasini, jumladan 

Yevropa Ittifoqi reglamentlari va UNCITRAL Model Law tajribasini o‘rganish. 

 

Turli ilmiy seminar va tadbirlar, konferensiyalarda ishtirok etish, yuridik ta’limni 

rivojlantirishga qaratilgan loyihalar ustida qo‘shimcha ishlash, ilmiy va ta’lim yuzasidan 

hamkorliklarni rivojlantirish. 

 

 

 

 

 



 

 

ILMIY STAJIROVKA DOIRASIDA BAJARILISHI REJALASHTIRILGAN 

CHORA-TADBIRLAR 

1. Humboldt Universiteti (Huquq fakulteti) faoliyati, ilmiy fondi, darslari va ilmiy markazlari 

bilan tanishish. 

2. Germaniya va Yevropa Ittifoqida transchegaraviy to‘lovga qobiliyatsizlik  ishlarini tartibga 

soluvchi qonunchilik tizimi, kollizion qoidalar va tashkiliy mexanizmlarini o‘rganish.  

3. Transchegaraviy to‘lovga qobiliyatsizlik ishlarida qo‘llaniladigan sun’iy intellekt va 

raqamli texnologiyalar, elektron ma’lumot almashinuvi tizimlarini o‘rganish.  

4. O‘zbekiston, Germaniya va Yevropa Ittifoqi huquqiy tizimi asosida transchegaraviy 

to’lovga qobiliyatsizlikni kollizion tartibga solishning nazariy asoslarini tadqiq etish. 

5. Kollizion huquq, lex concursus va lex fori kabi tushunchalar yuzasidan doktrinal 

qarashlarni o‘rganish va ilmiy fondlardan zarur ma’lumotlarni tahlil qilish.  

6. Tadqiqot mavzusiga oid professor-o‘qituvchilar bilan uchrashish, ularning fikr va 

mulohazalarini olish hamda ilmiy hamkorlikni yo‘lga qo‘yish. 

7. Oliy o‘quv yurtlari va boshqa ilmiy tashkilotlarda transchegaraviy to‘lovga qobiliyatsizlik 

bo‘yicha erishilgan ijobiy tajribalarni amaliy o‘rganish. 

8. Insolvensiya ishlarida kreditorlar manfaatlarini himoya qilish va qarorlarning tan olinishi 

hamda ijro etilishi mexanizmlarini o‘rganish. 

9. Transchegaraviy to‘lovga qobiliyatsizlikda yurisdiksiya va kollizion normalarni aniqlash, 

hal etish va tartibga solishning amaldagi huquqiy tizimini o‘rganish. 

10. Germaniya va Yevropa Ittifoqining transchegaraviy insolvensiya bo‘yicha faoliyati va turli 

yondashuvlarini tavsiflash uchun ilmiy yondashuvlarni o‘rganish. 

11. Universitetning to’lovga qobiliyatsizlik va xalqaro xususiy huquq bo‘yicha ilmiy 

markazlari bilan tanishish. 

12. Dissertatsiya uchun transchegaraviy to‘lovga qobiliyatsizlik bo‘yicha materiallar to‘plash. 

13. Transchegaraviy to‘lovga qobiliyatsizlik holatlarida Germaniya sudlarining amaliyotini 

o‘rganish. 

14. Anglo-sakson va romano-german huquq tizimlarida transchegaraviy insolvensiya tartibga 

solinishini qiyosiy tahlil qilish. 

15. Humboldt Universiteti yoki boshqa hamkor professorlarning xalqaro insolvensiya huquqi 

bo‘yicha darslari va ma’ruzalarida ishtirok etish. 

16. Kutubxona ilmiy fondidan foydalanib nafaqat Germaniya balki Yevropa mamlakatlari 

tajribasini o‘rganish. 

17. Huquqiy ta’limni rivojlantirish va ilmiy-ma’rifiy hamkorlikni kuchaytirishga qaratilgan 

loyihalar bo‘yicha qo‘shimcha ishlar olib borish. 

18. Universitet tomonidan o‘tkaziladigan ilmiy va o‘quv tadbirlarida ishtirok etish.  

19. Transchegaraviy to’lovga qobiliyatsizlikni tartibga solinishi bo‘yicha xorijiy tajribalarni 

tahlil qilish hamda milliy huquq tizimi va amaliyotga joriy etish istiqbollarini baholash.  

20. Xalqaro konferensiya va seminarlar doirasida tadqiqot natijalari, shuningdek, sud 

amaliyoti va kreditorlar manfaatlariga oid masalalarda so‘rovlar tashkil etish.  

21. Stajirovka yakunida Germaniya parlamenti va Humboldt Universitetidan sertifikat olish. 

 

 

 



KIRISH 

 

2025-yilning 1-may kuni Germaniyaning Berlin shahriga yetib kelindi va Humboldt 

Universiteti Huquq fakulteti hamda Germaniya Bundestagida stajirovka boshlanib ketildi.  

Dastlab, Humboldt Universiteti Huquq fakultetining faoliyati, o‘quv jarayonlari, 

auditoriyalar, professor-o‘qituvchilar va talabalar uchun yaratilgan sharoitlar bilan yaqindan 

tanishildi. 

Bundan tashqari, Germaniya Bundestagining amaliyot dasturi doirasida Paul-Löbe-Haus, 

qo‘mitalar xonalari va plenary zal kabi parlament binolarida ish jarayonlari, qonun loyihalarini 

muhokama qilish tartibi va deputatlar faoliyati bilan yaqindan tanishildi. 

 

 

 

 



 

 

 

 

 

 

 

 

 

 

 

 

 

 

 

 

 

 



ILMIY TADQIQOT DOIRASIDA ILMIY FOND VA KUTUBXONALAR 

BILAN ISHLASH 

 

Stajirovka davomida Universitet va huquq maktabining ilmiy ma’lumotlar bazalari, 

elektron kutubxonasi bilan tanishildi, undagi tadiqiq ishi bilan bog’liq qator adabiyotlar o’rganildi, 

mavzu yuzasidan tegishli ma’lumotlar tadiqiq etilib, dissertatsiya paragraflarida aks ettirildi.  

 

 
 

 
 

Xususan, huquq masalalari bilan bog’liq zarur ma’lumotlar ko’lami juda katta bo’lib, yillar, 

mualliflar, davlatlar kesimida klassifikatsiya qilingan. Shu jihatdan aynan ushbu ilmiy fond 

ma’lumotlari dissertatsiya ishini yanada boyitishga xizmat qildi. 

 Mavzu yuzasidan doktrinal qarashlarni o‘rganish va bu bo‘yicha ilmiy fonddan zarur 

ma’lumotlarni tahlil qilish ishlari amalga oshirildi. 

 Xorijiy professorlarning ilmiy adabiyotlarini tahlil qilish, fikr va tavsiyalarini o‘rganish, 

ilmiy fond va kutubxonadan foydalanish asosida zarur ma’lumotlarni o‘rganish ishlari amalga 

oshirildi. 

 



 

 

 



ILMIY STAJIROVKA VAZIFALARI DOIRASIDA MAVZU YUZASIDAN 

BAJARILGAN ISHLAR 

 

Germaniya Parlamenti tomonidan tashkil etilgan Xalqaro Parlament Stipendiyasi (IPS) 

dasturida ishtirok etildi. Dastur 5 oy davomida Berlinda bo‘lib, Germaniya parlamenti va siyosiy 

tizimi bilan yaqindan tanishish, xalqaro huquqiy amaliyot va qonunchilik jarayonlarini o‘rganish 

imkonini berdi. 

Dastur davomida men Berlindagi Humboldt universitetida Germaniya demokratiyasi, 

Xalqaro xususiy huquq, Korporativ huquq va Xalqaro savdo huquqlari bo‘yicha ma’ruzalarda 

qatnashdim. Shuningdek, Germaniya parlamentida tashkil etilgan treninglarda ishtirok etib, 

qonunchilik va parlament amaliyoti bo‘yicha nazariy va amaliy bilimlarimni mustahkamlashga 

muvaffaq bo‘ldim. Ushbu treninglarni Germaniya va Yevropaning taniqli professorlari, 

Germaniya federativ respublikasining sobiq Bosh Kanslerlari Angela Merkel, Olaf Scholtz, horigi 

Bosh Kansler Fridrix Mertz, Germaniya Parlamenti Prezidenti Yulia Klokner, mashhur siyosatchi 

va huquqshunoslar olib borishdi. 

 

5 oylik stajirovka davomida Parlamentdagi deputat byurosida uning yordamchisi sifatida 

faoliyat olib bordim. Deputatim parlamentdagi Huquqiy qo‘mitaning raisi va malakali 

huquqshunos bo‘lganligi sababli ushbu davrda 100 dan ortiq qonun loyihalarini ko‘rib chiqdik, 

ularga huquqiy tahlillar berdik hamda qonunchilik takliflarini ishlab chiqdik. 

 



 

Xususan, quyidagi yo‘nalishlarda amaliy ishlar olib bordim:  

• Ijara huquqi bo‘yicha qonuniy tartiblarni tahlil qilish; 

• Soliq huquqi bo‘yicha normativ-huquqiy o‘zgarishlarni baholash; 

• Xalqaro xususiy huquq doirasida transchegaraviy nizolarni hal qilish 

mexanizmlarini o‘rganish; 

• Germaniya va Yevropa Ittifoqida to‘lovga qobiliyatsizlik huquqi bo‘yicha 

amaliyotlarni solishtirish. 

 



 

Dastur davomida xalqaro transchegaraviy huquq bo‘yicha bilimlarim sezilarli darajada 

kengaydi. Xalqaro xususiy huquq, transchegaraviy savdo shartnomalari va transmilliy 

korporatsiyalar faoliyatini tartibga solish bo‘yicha Germaniya va Yevropa tajribasini o‘rganish 

kelajakdagi ilmiy izlanishlarimga mustahkam asos bo‘lib xizmat qiladi. 

O‘rgangan asosiy bilim va ko‘nikmalarim: 

• Germaniya parlamentida qonun loyihalarini ishlab chiqish va qabul qilish jarayoni; 

• Xalqaro xususiy huquqda qo‘llaniladigan kollizion qoidalar; 

• Yevropa Ittifoqida to‘lovga qobiliyatsizlik masalalarini tartibga solish mexanizmlari; 

• Transchegaraviy huquqiy nizolarni hal etish bo‘yicha amaliy yondashuvlar. 

Dastur menga nafaqat Germaniya demokratiyasining ishlash mexanizmlarini o‘rganish, balki 

xalqaro huquqiy tajribani chuqur tahlil qilish imkonini berdi. Ushbu bilim va tajribani kelajakdagi 

ilmiy-tadqiqot ishlarimda, xususan, dissertatsiya mavzuyim bo‘yicha xalqaro insolventlik huquqi 

va transchegaraviy huquq kesishmasida qo‘llashni rejalashtirganman. 

Tavsiya sifatida, bunday xalqaro stajirovkalar xalqaro huquqiy sohada faoliyat yuritishni 

istagan yosh mutaxassislar uchun juda katta amaliy ahamiyatga ega bo‘lib, ularning huquqiy 

tafakkurini kengaytiradi va global huquqiy jarayonlarda faol ishtirok etishiga zamin yaratadi. 

 

 



TRANSCHEGARAVIY TO’LOVGA QOBILIYATSIZLIKNI KOLLIZION 

TARTIBGA SOLISH MASALALARIDA GERMANIYA VA YEVROPA ITTIFOQI 

TAJRIBASI 

Ushbu davrda Germaniyaning Berlin shahrida joylashgan Humboldt Universiteti Huquq 

fakulteti va Germaniya Federativ Respublikasi Bundestagida stajirovka o‘tab, dissertatsiya 

mavzuim – “Transchegaraviy to‘lovga qobiliyatsizlikni kollizion tartibga solish” – yuzasidan keng 

qamrovli ilmiy-amaliy tadqiqotlar olib bordim. Mazkur stajirovka doirasida olingan bilim va 

tajribalar ilmiy izlanishimning nazariy asoslarini chuqurlashtirish va amaliy qirralarini 

kengaytirishga yordam berdi. 

Birinchi navbatda, Humboldt Universiteti Huquq fakulteti faoliyati bilan tanishdim. Bu yerda 

Germaniya huquq tizimi, xususan to’lovga qobiliyatsizlik huquqi bo‘yicha xalqaro miqyosda 

yetakchi professor-o‘qituvchilar va ilmiy tadqiqotchilar bilan bevosita muloqot qildim. Fakultet 

tarkibidagi ilmiy markazlar, xalqaro xususiy huquq va to’lovga qobiliyatsizlik huquqi bo‘yicha 

kutubxonalar, elektron resurslar va ma’lumot bazalaridan faol foydalandim. Ushbu ilmiy muhit 

menga transchegaraviy to’lovga qobiliyatsizlik masalalarining Germaniya va Yevropa Ittifoqi 

qonunchiligi asosida qanday tartibga solinishi, kollizion qoidalar qanday qo‘llanilishi , lex 

concursus, lex fori va kreditorlar manfaatlarini himoya qilish mexanizmlarini o‘rganish imkonini 

berdi. 

Shuningdek, Germaniya Federativ Respublikasi Bundestagida olib borilgan amaliy ishlar ham 

tadqiqotimga katta ilmiy asos bo‘ldi. Parlament ichida amalga oshirilayotgan qonun ijodkorligi 

jarayonlari, qonun loyihalarini tayyorlash va muhokama qilish tartibi, qo‘mitalar faoliyati va 

siyosiy jarayonlarni kuzatish orqali davlat organlarining transchegaraviy huquqiy masalalarda 

qanday pozitsiya tutishini tushunish imkoniga ega bo‘ldim. Bundestagda ishlash jarayonida 

to’lovga qobiliyatsizlik huquqi bilan bevosita bog‘liq bo‘lgan masalalarni yorituvchi huquqiy 

munozaralarni kuzatish, Germaniya va boshqa mamlakatlar vakillari bilan tajriba almashish, 

amaliy ish jarayonida kuzatgan qoidalarim dissertatsiya mavzuimning huquqiy va amaliy 

asoslarini mustahkamlashga yordam berdi. 

Stajirovka davomida ilmiy fondlar va kutubxonalar orqali boy ma’lumot bazasiga ega bo‘ldim. 

Humboldt Universiteti va Bundestag kutubxonasida transchegaraviy to’lovga qobiliyatsizlik 

huquqi, kollizion huquq, xalqaro xususiy huquq, Yevropa Ittifoqining “Insolvency Regulation” 

reglamenti, shuningdek UNCITRAL Model Law on Cross-Border Insolvency hujjatlari bo‘yicha 

qator ilmiy manbalarni o‘rgandim. Bu manbalar orqali xalqaro miqyosda insolvensiya tartibga 

solinishi, kreditorlar manfaatlarini muhofaza qilish, qarorlarni tan olish va ijro etish 

mexanizmlarini chuqur tahlil qildim. 



 

Professor-o‘qituvchilar bilan uchrashuvlar dissertatsiya mavzuimni nazariy jihatdan 

mustahkamlashga yordam berdi. Xususan, xalqaro xususiy huquq va insolvensiya huquqi bo‘yicha 

dars berayotgan professorlardan shaxsiy maslahatlar oldim, ular taklif etgan adabiyotlar ro‘yxati 

va tahliliy yondashuvlar orqali ilmiy izlanishlarimni yanada boyitdim. Bu uchrashuvlar orqali men 

o‘z dissertatsiya konsepsiyamni rivojlantirish, yangi ilmiy savollar qo‘yish va tadqiqot 

yo‘nalishlarimni aniqlashtirish imkoniga ega bo‘ldim. 

Bundan tashqari, stajirovka doirasida qiyosiy huquqiy tahlil olib bordim. Germaniya, Yevropa 

Ittifoqi, O‘zbekiston va Anglo-sakson huquq tizimlari (Buyuk Britaniya va AQSh misolida) 

insolvensiya huquqida qanday yondashuvlarni qo‘llayotganini o‘rgandim. Bu qiyosiy tahlil orqali 

transchegaraviy to‘lovga qobiliyatsizlik jarayonlarida yurisdiksiya, tan olish va ijro etish, 

kreditorlar huquqlarini muhofaza qilish, xorijiy qarorlarni o‘zaro tan olish kabi muammolarni 

huquqiy jihatdan qamrab olish imkoniga ega bo‘ldim. 

Stajirovka davomida seminar, konferensiya va ma’ruzalarda ishtirok etish orqali mavzu 

bo‘yicha dolzarb ilmiy fikrlar bilan tanishdim. Ushbu tadbirlar ilmiy nazariy qarashlarni amaliy 

tajriba bilan uyg‘unlashtirishga yordam berdi. Ayniqsa insolvensiya huquqida kreditorlar 

manfaatlarini muhofaza qilish, qarorlarni ijro etish va sud qarorlarini tan olish mexanizmlarini 

o‘rganish dissertatsiyamning amaliy qismiga asos bo‘lib xizmat qildi. 



 

Olingan barcha bilim va tajribalar asosida dissertatsiya mavzuimning asosiy yo‘nalishlarini 

yanada chuqurlashtirish imkoniga ega bo‘ldim: 

• Transchegaraviy insolvensiya huquqida kollizion normalarning o‘rni;  

• Lex concursus va lex fori tushunchalarining Germaniya va Yevropa Ittifoqi huquqida 

qo‘llanilishi; 

• Xorijiy qarorlarni tan olish va ijro etish mexanizmlarini huquqiy jihatdan tahlil qilish;  

• Yevropa Ittifoqi reglamenti va UNCITRAL Model Lawni O‘zbekiston huquq tizimiga 

moslashtirish istiqbollari; 

• Kreditorlar huquqlarini muhofaza qilish mexanizmlari va ularning milliy qonunchilikdagi 

aks etishi. 

Stajirovka yakunida yakuniy ilmiy hisobot tayyorlash orqali olib borilgan tadqiqot natijalari 

tizimli shaklga keltirildi. Ushbu hisobotda Germaniya va Yevropa Ittifoqida transchegaraviy 

insolvensiyani tartibga solishning dolzarb jihatlari, O‘zbekiston qonunchiligida ushbu 

yo‘nalishlarni takomillashtirish bo‘yicha ilmiy tavsiyalar berildi. 



 

Shuningdek, Humboldt Universiteti va Bundestagda olingan tajribalar asosida O‘zbekiston 

huquq tizimi uchun bir qator ilmiy-amaliy takliflar ishlab chiqildi. Xususan, xalqaro xususiy huquq 

bo‘yicha kadrlar tayyorlash, kollizion huquqni chuqur o‘rganish, Yevropa tajribasidan foydalanish 

bo‘yicha takliflar tayyorlandi. 

Ushbu stajirovka menga nafaqat ilmiy izlanishimning nazariy asoslarini kengaytirish, balki 

amaliy tajriba orttirish, Germaniya parlament tizimi va universitet muhitini chuqur o‘rganish, 

xalqaro ilmiy hamkorlikni yo‘lga qo‘yish imkonini berdi. Buning natijasida dissertatsiya 

mavzuimning ilmiy darajasi oshdi, nazariy g‘oyalar amaliy tajriba bilan boyidi, ilmiy 

yondashuvlar esa yanada mustahkamlandi. 

Umuman olganda, Humboldt Universiteti Huquq fakulteti va Germaniya Bundestagida 

o‘tkazilgan besh oylik stajirovka transchegaraviy to‘lovga qobiliyatsizlikni kollizion tartibga 

solish mavzusini chuqur o‘rganish uchun keng imkoniyat yaratdi. Mazkur tajriba natijalari 

dissertatsiya ishining asosiy qismi sifatida kiradi va O‘zbekiston huquq tizimi uchun dolzarb 

bo‘lgan takliflarni shakllantirishda asos bo‘lib xizmat qiladi. 

 

 

 

 

 



Tadqiqot yakuni bo‘yicha yakuniy hisobot tayyorlanib, Germaniya parlamenti 

administratsiyasiga taqdim etildi. 

Stajirovka yakuni yuzasidan sertifikat olinib, dastur yakunladi. 

 

 

 



 


